
হেমচন্দ্র-গ্রন্থাবলী





আ(ই)সে যত জন প্রবেশ-মানসে
সেই পথে করে গতি,

যে পথে যাহারে করিতে প্রবেশ
দ্বারী করে অনুমতি।

দ্বারে দ্বারে হের মুহূর্ত্তে মুহূর্ত্তে
আ(ই)সে প্রাণী কত জন,

একে একে সবে প্রতি দ্বারে দ্বারে
ক্রমশঃ করে ভ্রমণ।

চল দেখাইব এ পুরী তোমারে
আগে দেখ যড়্ দ্বার,

কিরূপ আকৃতি প্রকৃতি প্রহরী
গতি মতি কিবা কার।”

এত কৈয়ে আশা লইয়া আমায়
চলিল প্রথম দ্বারে;

নিরখি সেখানে যুবা এক জন
দাঁড়ায়ে দ্বারের ধারে;

দ্বার-সন্নিধানে প্রকাণ্ড মূরতি,
অচলের এক পাশে

সে যুবা পুরুষ ভুরু দৃঢ় করি
দাঁড়ায়ে দেখে উল্লাসে;

হেলিয়া পড়েছে অচল শরীর,
সে যুবা ধরিয়া তায়

তুলিছে ফেলিছে অবলীলাক্রমে
ভুরূক্ষেপ নাহি কায়;

কতু সে অচলে ভ্রুকুটি করিয়া
যুবা হেরে মাঝে মাঝে,

নিহত কপোত নিক্ষেপি অন্তরে
নিরখে যেমন বাজে।

দেখিয়া যুবার বিচিত্র ব্যাপার
বিস্ময়ে নিস্পন্দ হই,

